7,5 миллион гӧгӧр шайт федеральнӧй сьӧмкудйысь сетасны Коми Республикалы быдмӧг вӧдитӧм сӧвмӧдӧм вылӧ

Россия Федерацияса Веськӧдлан котырлысь 2014 во сора тӧлысь 29 лунся 1415-р №-а лӧсялана тшӧктӧм кырымаліс Россияса премьер-министр Дмитрий Медведев. Документсӧ видлалісны да ошкисны Россия Федерацияса Веськӧдлан котырлӧн заседание вылын.

Субсидияясӧн вӧдитчӧмысь бурлунсӧ быд во донъялӧ Россияса видз-му овмӧс министерство сы серти, кутшӧм бӧртаса петкӧдласъясӧдз воӧдчӧны артмӧдчӧмъясын урчитӧм субсидияясӧн вӧдитчӧмысь. Кыдзи юӧртіс Коми Республикаса видз-му овмӧс да сёян-юан министр Сергей Чечёткин, федеральнӧй субсидияыс медводдза индӧм мындаысь лоис ыджыдджык.

«Медводз федеральнӧй сьӧмкудйысь Коми Республикаса аграрияяслы отсӧгсӧ вӧлі планируйтӧма сетны 5 миллион гӧгӧр шайт. Республикаса Веськӧдлан котыр да Россияса видз-му овмӧс министерство топыда уджалісны ӧта-мӧдкӧд, и тайӧ суммасӧ артмис ыдждӧдны. Миян дінмулы сетасны 7,5 миллион гӧгӧр шайт видз-му овмӧс организацияяслы да фермеръяслы, кодъяс вӧдитӧны быдмӧг, отсалӧм могысь. Субсидия ставкасӧ индасны сы серти, кыдзи вӧдитчӧны муӧн», - гӧгӧрвоӧдіс Сергей Чечёткин.

Позьӧ тӧдмасьны Россия Федерацияса Веськӧдлан котырлӧн 2014 во сора тӧлысь 19 лунся 1415-р №-а тшӧктӧмӧн 
